
Galicia está entre as zonas 
con máis actividade sísmica 
de toda a península Ibérica
> O Iberfault crea un mapa de fallas activas para prever terremotos  

Axencias / LV

A península Ibérica non está dur-
mida e así o confirmou o inves-
tigador do Instituto Geológico y 
Minero de España (IGME) Miguel 
Ángel Rodríguez. Aínda que a 
actividade sísmica non é moi 
elevada, cada certo tempo rexís-
transe algúns movementos de 
pouca intensidade, como o que  
aconteceu o pasado domingo en 
Soutomaior (Pontevedra). A cor-
dilleira Bética, o Levante e os Pire-
neos son as tres zonas de maior 
actividade sísmica da Penínsu-
la, pero existen outros focos de 
grande importancia, como a cor-
dilleira Ibérica, a Alcarria e a zona 
noroeste de Portugal e Galicia. 

Rodríguez explicou onte en 
Sigüenza, no I Congreso Ibérico 
de Fallas Activas e Paleosismici-
dad (Iberfault), que a cordilleira 

Bética é a falla de maior activi-
dade de toda a xeografía penin-
sular pola súa proximidade coa 
placa africana e pola converxen-
cia entre Eurasia e África. O seu 
radio de influencia esténdese 
desde Andalucía ata Albacete e 
Murcia. O investigador tamén 
sinalou que a zona do Levante, 
desde Barcelona ata Almería, os 
Pireneos, a cordilleira Ibérica e 
Galicia contan con importantes 
focos de actividade sísmica, malia 
ser zonas pouco proclives. 

Con estes datos, o Iberfault 
pretende crear un mapa de fallas 
activas na península Ibérica para  
asocialas con posibles terremotos 
destrutivos que poidan acontecer 
nun futuro. Valeranse dos avances 
técnicos que ofrece a paleosismo-
loxía e estableceran datos máis 
precisos das zonas de actividade.

Lorenzo defende as linguas 
minoritarias en Bruxelas
O secretario xeral de Política Lin-
güística, Anxo Lorenzo, defendeu 
na conferencia internacional da 
Network, en Bruxelas, a necesi-
dade de “transmitirlle á cidadanía 
unha mensaxe favorable ás lin-
guas minoritarias”e, ao mesmo 
tempo, “fuxir de discursos lingüís-
ticos catastrofistas sobre o futuro 
da diversidade lingüística”. > LV

“A CORDILLEIRA
BÉTICA É A
FALLA DE MAIOR 
ACTIVIDADE SÍSMICA
DA XEOGRAFÍA
PENINSULAR”
Investigador do IGME

“A COMUNIDADE 
GALEGA TEN MOITOS 
TERREMOTOS 
PEQUENOS PORQUE 
AS SÚAS FALLAS
SON CURTAS”
Director da Red Sísmica Nacional

FERROL

O Concello crea unha 
nova unidade policial 
para a convivencia
O goberno local de Ferrol 
anunciou a creación da 
nova unidade de conviven-
cia no seo da Policía Local. 
A súa principal misión será 
velar e garantir o cumpri-
mento das diferentes orde-
nanzas municipais, que van 
desde o control de ruídos e 
horarios de peche dos locais 
nocturnos ata a limpeza e 
xestión de residuos. 

A CORUÑA

O primeiro centro 
‘outlet’ da comarca 
abrirá en primavera
Factory Coruña convertera-
se no primeiro centro outlet 
da comarca e abrirá as súas 
portas a próxima primavera 
cunha superficie de 12.600 
metros cadrados na que se 
instalarán 76 tendas e máis 
de 800 prazas de párking. 
Ademais, permitirá crear ao 
redor de 700 postos de tra-
ballo, directos e indirectos.

SANTIAGO

Aena vai insonorizar 
catro vivendas moi 
próximas a Lavacolla 
Aena aprobou o plan de illa-
mento acústico, a solicitude 
de proxecto e o orzamento 
para comezar a insonorizar 
catro das dezanove vivendas 
que están dentro da pegada 
acústica do aeroporto de 
Santiago. Tres dos inmo-
bles pertencen ao munici-
pio coruñés de Boqueixón 
e un deles, ao de Santiago 
de Compostela.

26%
DOS GALEGOS DORMEN
PEOR AGORA POLA CRISE

Unha enquisa de Infito indica 
que os problemas laborais 
e o medo ao paro son as 
principais razóns para non 
conciliar o sono. Só un 10%  
afirma durmir mellor agora

odíaennúmeros

O Comité de Rutas Aéreas de 
Galicia pospuxo para a próxi-
ma semana a reunión na que 
se debe presentar o mapa de 
rutas aéreas de 2011 e as prio-
ridades para convenios publi-
citarios coas compañías, debi-
do á ausencia da compañía de 
baixo custo Ryanair. A firma 
irlandesa estaba convocada 
á reunión, pero despois de 
enviar antonte por urxencia 
a súa proposta, decidiu non 
acudir, tal e como indicou o 
seu voceiro en España. 

A polémica comezou a 
semana pasada, cando Rya-
nair anunciou que suprimiría 
a partir do 11 de xaneiro os 
seus tres enlaces internacio-
nais desde Santiago pola “falta 
de apoio” da Xunta na promo-
ción de Galicia. Tras o plante 
de onte, a firma enviou unha 
comunicación á Xunta para 
reclamar que esta cuestión se 
negocie en Dublín.

Adían a reunión do 
Comité de Rutas, 
ao que non acudiu 
negociar Ryanair 


